Rættskriving - 11.tími


· Skriva fyrisøgnina av
· Stava orðini fyri onkrum

Tá ið hava stendur framman fyri sagnorð, endar sagnorðið við –ð
hava, hevur, hevði, høvdu, havt 


Fyrisøgn.

   Eg havi verið á seiðabergi í dag; og eg havi fingið seytjan seiðir. Tað er tað mesta, eg havi fingið í ár; og eg havi verið næstan hvønn dag í heyst, so skjótt sum eg eri sloppin úr skúlanum. Vit hava funnið ein so góðan klett at standa á. Hevði hann ikki verið, so høvdu vit ikki sloppið á seiðaberg, tá ið vit vóru liðug við skúlan; tí so høvdu vit dottið á sjógvin.
   Eg tori ikki at ganga har, sum abbi hevur gingið á seiðaberg; tí við hvørt hevur lopið oman har; og tað hevði ikki verið so stuttligt, um eg hevði fingið ein stein í heysin, mitt sum eg royndi at fáa ein stóran steinbít upp á turt. 

